
Hirigintza Bizilagun batek galdetu du, Julian Etxeberria kalerako aurreikusita dagoen berrurbanizazioa dela-eta, ea arbolaren bat botatzea aurreikusita 
dagoen. 
 

Hirigintza Bizilagun batek galdetu du, Julian Etxeberria kalerako aurreikusita dagoen berrurbanizazioa dela-eta, ea aparkaleku-plazak kentzea 
aurreikusita dagoen. 
 

Zerbitzuak Ardantza kaleko 2 zenbakiko bizilagun batek eskatu du arbola guztiak espaloiaren arrasean landatzeko eta pegora parean dagoen arbola 
kentzeko.  
 

Udaltzaingoa Herritar batek eskatu du arautu dadila patinete elektrikoen erabilera; izan ere, askotan espaloitik joaten dira eta arrisku-egoerak eragiten 
dituzte.  
 

Zerbitzuak Herritar batek galdetu du ea ezagutzen den zein izango den ardoteka aurrean dauden edukiontzien behin batiko kokapena.  
 

Obrak Kexu da trenak Egogain aldean ateratzen duen zaratagatik, eta proposatzen du neurri batzuk hartzeko, harik eta duela hilabete batzuk 
egindako neurketen emaitzak ezagutu arte. 
 

Zerbitzuak Eskatu du konpon daitezela San Andres egoitzaren parean dauden bi kutxatila-tapak. Dioenez, tapak loka daude.  
 

Zerbitzuak Salatu du Ardantzako tunel gaineko parkea oso egoera eskasean dagoela.  
 

Zerbitzuak Bizilagun batek eskatu du Untzagako estoldak garbitzeko. 
 

Zerbitzuak Batek salatu du San Andres eliza parean jarri zen arbola ez dela lehen zegoenaren berdina. 

Zerbitzuak Batek galdetu du ea zergatik jarri den hodi bat gaztaina-postua jarri ohi den tokiaren ondoan. 

 
Udaltzaingoa Fermin Calbeton 1 zenbakiko bizilagun batek salatu du asteburuetan, taberna inguruetan, zarata handia egoten dela eta jende asko pilatzen 

dela, eta horrek arkupeetatik igarotzea eragozten duela. 
 

Udaltzaingoa Herritar batek eskatu du tabernetako edukiera kontrolatzeko. 
 

Udaltzaingoa Batek salatu du pertsona batzuk bafleekin eta musika oso altu dutela ibiltzen direla kaletik. 
 

Udaltzaingoa Fermin Calbeton 6 zenbakiko bizilagun batek galdetu du ea botiloiak debekatuta dauden.  
 

Udaltzaingoa Batek kexa adierazi du asteburuetan borroka asko egoten direlako. 
 

Zerbitzuak Batek salatu du, asteburuetan,  erdigunean,  txakur-kaka asko eta zikinkeria egoten dela. Dioenez, Txaltxazelaiko eskailerak, esaterako, pixaz 
beteta egoten dira. 
 

Zerbitzuak Herritar bat kexu da Fermin Calbeton 6. zenbakiaren atzean dagoen lorategiak, asteburuetan, plastikoz, botilaz, edalontziz eta paperez 
beteta amaitzen duelako. 
 

Udaltzaingoa Batek galdetu du ea bertako bizilagunek gera dezaketen ibilgailua minutu batzuetan zamalanetako tokian. 
 

Udaltzaingoa Herritar batek, udaltzain batzuen jokaera dela-eta, tratu hobea eskatu du. 

Hirigintza Herritar batek eskatu du Udalak neurriak har ditzala Tas-Tas tabernak dagokion orduan ixteko. 
 

Zerbitzuak Herritar bat kexu da Mankomunitatea goizegi hasten delako kaleak garbitzen, eta zarata handia sortzen duelako, batez ere haize-makinekin.  
 

Zerbitzuak Herritar batek informazioa eskatu du Untzagan jartzen diren karpen muntaketa-desmuntaketaren ordutegiari buruz.  
 

Udaltzaingoa San Juan kaleko 5 zenbakiko bizilagun batek salatu du Aldatz tabernak ez duela atea ixten, eta zarata eta musika kanpora ateratzen direla. 
 

Hirigintza Batek eskatu du berritu daitezela ostalaritza-establezimenduen intsonorizazio-lizentziak. Zehazki, kexu da Aldatz tabernaren zaratak San 
Juan kaleko 5 zenbakiko komunitate osoari eragiten diolako. 
 

Udaltzaingoa Toribio Etxebarria kaleko bizilagun batek galdetu du ea zer aukera duten herritarrek beren ibilgailuekin sartzeko kale hori oinezkoentzat 
jarrita dagoenean.  
 

Zerbitzuak Bistaeder kaleko bizilagun bat kexu da kalean dagoen zikinkeria dela-eta, batez ere, edukiontzi inguruetan. 
 

Zerbitzuak Salatu du arratoiak daudela Bistaeder inguruan.  
 

Hirigintza Bizilagun batek galdetu du ea zergatik eman zaion baimena Ifar kale aurrean dagoen tabernari, terraza zamalanetarako gune batean 
jartzeko. 
 

Zerbitzuak Batek eskatu du Mankomunitateko kamioiak kontuz ibiltzeko Katu-Kale taberna parean dauden hondakinen edukiontziak husteko orduan; 
dioenez, edukiontziek arbolen adarrak kolpatzen dituzte.  

Zerbitzuak Fermin Calbeton kaleko 17 zenbakiko bizilagun batek jakinarazi du etxearen ostean barruko patio bat dutela, lataz eta zikinkeriaz betea, eta 
ezin dutela hura garbitu, ezin direlako bertara sartu.  Eskatu du bertakoek giltza bat izatea patioa garbitu ahal izateko.  

 


